
ᐃᓚᒌᓄᑦ ᐋᓐᓂᖅᓯᕆᓂᐅᔪᖅ ᑭᓲᒻᒪ 
ᐊᒻᒪ ᖃᓄᐃᓕᐅᕈᓐᓇᖅᐳᖓ?



ᐊᑐᐃᓐᓇᖃᕐᕕᐅᓂᕐᒥᑦ ᒪᓕᒐᓕᕆᓂᕐᒥᒃ ᐃᓚᒌᓄᑦ ᐋᓐᓂᖅᓱᖅᑕᐅᓂᕐᒧᑦ 
ᓄᓇᕗᒻᒥ ᓱᓕᔪᑦ ᓇᓗᓇᐃᔭᐅᑎ 
ᐃᓄᖕᒧᑦ ᐋᓐᓂᖅᑕᐅᒍᕕᑦ ᐅᕝᕙᓘᓐᓃᑦ ᑲᑉᐱᐊᓵᖅᑕᐅᒍᕕᑦ...

ᑎᒥᒃᑯᑦ
• ᐋᓐᓂᖅᐹᑎ, ᐊᔭᒃᐹᑎ, ᐅᕝᕙᓘᓐᓃᑦ ᐊᒡᒐᖕᒥᓄᑦ ᐃᓕᓐᓂ 

ᐅᓗᕆᐊᓵᕆᒍᓂ ᐅᕝᕙᓘᓐᓃᑦ ᑑᕆᐊᖅᐹᑎ
• ᐊᖏᕐᕋᓐᓂᒃ ᐊᓂᑦᑕᐃᓕᑎᖃᑦᑕᖅᐹᑎ ᐅᕝᕙᓘᓐᓃᑦ 

ᐃᓄᖕᓃᑎᑦᑕᐃᓕᒪᒃᐹᑎ
• ᐱᖁᑎᓄᑦ ᒥᓪᓗᖃᑦᑕᖅᐹᑎ

ᐃᓱᒪᒃᑯᑦ
• ᐅᖃᐱᓗᖃᑦᑕᕈᓂ ᑕᐃᒎᓯᕈᓘᔭᕐᓂᒃ ᐅᕝᕙᓘᓐᓃᑦ 

ᑲᑕᒃᓴᖃᑦᑕᖅᐹᑎ
• ᐅᖃᐅᓯᒃᑯᑦ ᑲᑉᐱᐊᓵᕆᖃᑦᑕᖅᐹᑎ
• ᓯᕘᕋᑎᑦᑎᓗᓂ ᐃᒻᒥᓃᓐᓂᐊᕐᓂᕋᕐᓗᓂ ᖃᓄᐃᓕᐅᙱᒃᑯᕕᑦ 
• ᓯᕘᕋᑎᑦᑎᓗᓂ ᐃᓄᐊᖅᓯᓂᐊᕐᓂᕋᕐᓗᓂ ᐅᕝᕙᓘᓐᓃᑦ ᐊᓯᓐᓂᒃ 

ᐃᓄᖕᓂᑦ ᐋᓐᓂᖅᓯᓂᐊᕐᓂᕋᕐᓗᓂ ᖃᓄᐃᓕᐅᙱᒃᑯᕕᑦ
• ᐃᒡᓗᒋᔭᐃᑦ ᐅᕝᕙᓘᓐᓃᑦ ᐱᖁᑎᒋᔭᑎᑦ ᓱᕋᑦᑎᕐᓗᓂᒋᑦ
• ᐱᑎᑦᑕᐃᓕᒪᓗᓂᑎᑦ ᓂᕆᔭᒃᓴᓂᒃ, ᐊᓐᓄᕌᕐᓂᒃ, 

ᐃᓂᒃᓴᖃᑦᑎᐊᕐᓂᕐᒥᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᐃᓅᔾᔪᑕᐅᒋᐊᓕᓐᓂᒃ

• ᐊᐅᓚᑦᑎᓗᓂ ᐅᖄᓚᐅᑎᓐᓂ
• ᐊᐅᓚᑦᑎᓗᓂ ᑭᒃᑯᓐᓂ ᑲᑎᖃᑎᖃᑉᐸᖕᒪᖔᖅᐱᑦ
• ᑲᔪᓯᖁᔨᖏᓪᓗᓂ ᐃᓕᓐᓂᐊᒃᑲᓐᓂᓂᕐᒥᑦ ᐅᕝᕙᓘᓐᓃᑦ 

ᐃᓕᓐᓂᐊᕐᕕᓕᐊᖅᑕᐃᓕᒪᑎᑦᑎᓗᓂ

ᑮᓇᐅᔭᖅᑎᒍᑦ
• ᑮᓇᐅᔭᑎᑦ ᐱᖃᑦᑕᕐᓗᓂᒋᑦ ᐅᕝᕙᓘᓐᓃᑦ ᐊᐅᑦᑕᔫᑦ ᐱᓗᓂᐅᒃ
• ᐊᐅᓚᑦᑎᓲᖅ ᑮᓇᐅᔭᕐᓂᒃ ᐊᑐᖃᑦᑕᖅᑕᕐᓂᒃ
• ᐊᒃᓱᕈᖅᑎᑦᑎᓗᓂ ᑮᓇᐅᔭᕐᓂᐊᖁᓗᓂᑎᑦ ᐅᕝᕙᓘᓐᓃᑦ 

ᐊᑐᖅᑎᒃᓴᒥᑦ ᕿᓂᖁᓗᓂᑎᑦ ᐊᒻᒪ ᑮᓇᐅᔭᑦ ᐱᖔᕐᓗᓂᒋᑦ
• ᐊᒃᓱᕈᖅᑎᑦᑎᓗᓂ ᐱᖁᑎᓐᓂ ᓂᐅᕕᐊᒃᓴᖃᖁᔨᓗᓂ  

ᐊᒻᒪ ᑮᓇᐅᔭᑦ ᐱᖔᕐᓗᓂᒋᑦ
• ᐃᖅᑲᓇᐃᔭᖁᔨᖃᑦᑕᖏᓪᓗᓂ

ᑯᔭᓐᓂᒃᑯᑦ
• ᑯᔭᖃᑎᒋᖃᑦᑕᕐᓗᓂᑎ ᐃᕝᕕᑦ ᐊᑐᕈᒪᙱᑦᑕᖏᓐᓂᒃ  

ᐅᕝᕙᓘᓐᓃᑦ ᐃᕝᕕᑦ ᐊᖏᖅᓯᒪᔾᔪᑎᒋᙱᑕᓐᓂᒃ
• ᐊᑦᑐᐊᖃᑦᑕᕐᓗᓂᑎ ᐃᕝᕕᑦ ᐊᑲᐅᒋᙱᑦᑕᖓᓂ
• ᐅᓱᖕᒧᑦ ᐴᕐᒥᑦ ᐊᑐᕈᒪᖃᑦᑕᖏᓪᓗᓂ
• ᐅᖃᐅᑎᓗᓂᑎᑦ ᐃᒡᓗᖓᓃᕈᓐᓇᔾᔮᙱᑦᑐᑎᑦ ᑭᓯᐊᓂ 

ᑯᔭᖃᑎᒋᒍᕕᐅᒃ
• ᐅᖃᐅᑎᓗᓂᑎᑦ ᑯᔭᖃᑎᒋᒋᐊᖃᖅᑕᐃ ᓲᖃᐃᒻᒪ  

ᑲᑎᑎᑕᐅᓯᒪᒐᔅᓯᒃ

ᑖᒃᑯᐊ ᐊᑕᖏᐅᒪᖏᑦᑐᑦ ᐆᒃᑑᑎᒋᔭᐅᒍᓐᓇᖅᑐᓂᑦ. ᐊᓯᖏᓐᓂᒃ ᐆᒃᑑᑎᑕᖃᕐᒥᔪᖅ ᐋᓐᓂᖅᓯᕆᓂᕐᒥᑦ.

ᐃᒃᐱᒍᓱᑐᐃᓐᓇᕆᐊᖃᖅᑐᑎᑦ ᐅᒃᐱᕐᓇᕐᓂᖓ ᐃᓅᑉ 
ᓯᖁᒥᑕᐅᓗᓂ, ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᐅᖃᐅᓯᕆᒍᕕᐅᒃ, 
ᐃᓕᖕᓂ ᐅᒃᐱᕈᓱᔾᔮᙱᑦᑐᑦ. ᐱᒃᑯᒍᓱᖕᓃᑦ ᐃᓄᖕᒧᑦ 
ᐃᓕᓐᓂ ᐋᓐᓂᖅᓯᓚᐅᖅᑐᒥᑦ ᓯᖁᒥᑕᐅᔪᒃᓴᐅᓚᐅᖅᐳᖅ 
ᐱᓂᕐᓗᖕᓂᐅᓚᐅᖅᑐᒧᑦ. ᐱᒻᒪᕆᐅᕗᖅ ᐃᓗᖕᓃᑦᑐᖅ ᓴᙱᓃᑦ 
ᐊᑐᕐᓗᒍ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᑲᒪᒋᔭᖃᖅᑎᓪᓗᑎᑦ.

ᑕᐃᒪᐃᓐᓇᓲᖑᒻᒪᑦ ᖁᐊᑳᓪᓚᓪᓗᓂ ᐊᔪᓕᕐᓗᓂ ᐊᒻᒪ ᓄᑭᖃᙱᓪᓗᓂ 

ᐱᓕᕆᐊᖃᕐᓂᖅ: ᖃᓄᐃᓕᐅᕈᓐᓇᕋᒪ?
ᐱᔪᓐᓇᐅᑎᖃᕋᕕᑦ ᐊᑦᑕᕐᓇᙱᑦᑐᒦᓪᓗᑎᑦ, 
ᐋᓐᓂᖅᓯᕆᓂᖅᑕᖃᙱᑦᑐᒥᑦ ᐊᒻᒪ ᐋᓐᓂᖅᓱᖅᑕᐅᖏᓪᓗᑎᑦ. 
ᐱᒻᒪᕆᐅᕗᖅ ᐃᓕᖕᓂ ᑲᒪᑦᑎᐊᕐᓗᑎᑦ ᓴᙱᔫᓂᐊᕋᕕᑦ, 
ᐊᓂᒍᐃᔪᓐᓇᕐᓂᐊᕋᕕᑦ, ᐊᒻᒪ ᐊᕙᑎᒋᔭᐃᑦ ᖃᓄᐃᙱᑦᑎᐊᖁᓪᓗᒍ 
(ᐊᕙᑎᒥᒃ ᑲᒪᑦᑎᐊᕐᓂᖅ). ᑕᒪᓐᓇ ᐃᓕᖕᓄᑦ ᐃᑲᔫᑎᖃᕐᓂᐊᖅᑐᖅ 
ᐊᐅᓚᓂᖃᑦᑎᐊᖅᑐᒥᒃ ᐊᒻᒪ ᖃᓄᐃᙱᑦᑎᐊᖅᑐᒥᑦ 
ᑲᓲᒪᖃᑎᖃᕐᓂᐊᕋᕕᑦ ᐃᓱᒪᒃᑯᑦ, ᑎᒥᒃᑯᑦ, ᐊᒻᒪ ᑕᕐᓂᒃᑯᑦ 
ᐃᓕᖕᓅᖓᔪᓂᒃ, ᐃᓚᒋᔭᕐᓄᑦ, ᐊᒻᒪ ᓄᓇᓕᖕᒧᑦ.

ᓯᕗᒧᒃᐸᓪᓕᐊᓂᕐᒧᑦ, ᐱᒻᒪᕆᐅᕗᖅ ᖃᓄᐃᓕᐅᕆᐊᕐᓂᕐᒥᑦ. ᑭᓯᐊᓂ 
ᖃᓄᐃᓕᐅᕐᓂᕆᔭᐃᑦ, ᑐᙵᕕᖃᖅᑐᖅ ᖃᓄᐃᓕᖓᓂᕆᔭᓐᓂᒃ.

ᓇᖕᒥᓂᖅ ᐃᓕᖕᓄᑦ ᐊᐱᕆᒍᓐᓇᖅᑐᑎᑦ: 
ᓇᓗᓇᐃᖅᓯᓂᕐᒥᑦ
• ᐋᓐᓂᖅᓯᕆᔪᕕᓂᖅ ᖃᓄᖅ ᓇᓗᓇᐃᖅᓯᖁᕕᐅᒃ 

ᖃᓄᐃᓕᐅᕐᓂᕆᓚᐅᖅᑕᖏᑦ ᐃᓕᖕᓂ ᐃᒃᐱᒍᓱᑎᑦᑎᓚᐅᕐᒪᖔᑦ 
ᐊᒻᒪ ᑕᐃᒪᐃᓕᐅᒃᑲᓐᓂᔮᙱᑦᑐᖅ?

• ᑭᓱᓂᒃ ᓂᕆᐅᒋᔭᖃᖅᐱᑦ ᖃᓄᐃᖁᔨᒐᔭᕐᒪᖔᖅᐱᑦ 
ᖃᓄᐃᓕᐅᕆᐊᕈᕕᑦ?

ᐊᑦᑕᓇᔾᔭᐃᖅᓯᒪᓂᖅ 
• ᑭᓱᒥ ᐱᖃᕆᐊᖃᖅᐱᑦ (ᐊᕙᑎᒥᒃ ᑲᒪᑦᑎᐊᕐᓂᖅ) 

ᐊᕙᑎᑦᑎᐊᕆᓂᕐᒧᑦ, ᒫᓐᓇᐅᔪᒧᑦ ᐊᒻᒪ ᓯᕗᓂᒃᓴᒧᑦ?
• ᓇᐅᒃᑯᑦ ᐊᑦᑐᖅᑕᐅᓴᕋᐃᑦᑑᔮᖅᐱᑦ?
• ᖃᓄᐃᑦᑐᓂᒃ ᐃᑲᔫᑎᓂᒃ ᐱᒋᐊᖃᕋᕕᑦ?

 � ᐊᑦᑕᓇᔾᔭᐃᖅᓯᒪᓂᕐᒧᑦ ᐸᕐᓇᐅᑎᖃᖅᐲ ᐃᓕᖕᓄᑦ 
ᐊᒻᒪ ᕿᑐᕐᖓᕐᓄᑦ, ᖃᓄᕐᓘᓐᓃᑦ ᓇᓗᓇᐃᕈᑎᒥᒃ 
ᑐᓴᖅᑎᑦᑎᓂᕐᒥᑦ ᓴᓂᓪᓕᕆᔭᓐᓄᑦ ᐅᕝᕙᓘᓐᓃᑦ ᐃᓚᒋᔭᓐᓄᑦ 
ᐃᑲᔪᖅᑕᐅᒋᐊᖃᓕᕐᓂᕈᕕᑦ?

 � ᐱᒻᒪᕆᐅᔪᓂᑦ ᐅᖄᓚᐅᑎᓂᑦ ᐊᑐᐃᓐᓇᖃᖅᐲᑦ?
• ᐋᓐᓂᖅᓯᕆᔪᖅ ᖃᓄᐃᑦᑐᓂᒃᑭᐊᖓᐃ ᐃᑲᔫᑎᓂᒃ 

ᐊᑐᐃᓐᓇᖃᕐᕕᐅᒋᐊᖃᖅᐸ ᐃᓕᖅᑯᓯᕆᔭᖓ ᓄᖅᑲᐅᑎᓂᐊᕐᒪᒍ?

ᓂᕈᐊᕐᓃᑦ ᐊᒻᒪ ᐊᐅᓚᑦᑎᓂᖅ
• ᑐᑭᓯᒋᐊᕈᑎᒃᓴᓂᑦ ᐊᑐᐃᓐᓇᖃᖅᐲᑦ ᐃᓱᒪᓕᐅᕆᑦᑎᐊᕐᓂᐊᕋᕕᑦ 

ᐊᒻᒪ ᐊᐅᓚᑦᑎᔫᔮᕐᓗᑎ ᐱᓕᕆᓂᐅᕙᓪᓕᐊᒐᔭᖅᑐᒥᑦ?
• ᑭᓱᓂᒃ ᓴᙱᓂᖃᕋᕕᑦ ᐃᓕᖕᓂ ᐃᑲᔪᕋᔭᖅᑐᓂᒃ 

ᐱᓕᕆᓂᐅᕙᓪᓕᐊᔪᒃᑰᖅᑎᓪᓗᑎᑦ? ᓇᐅᒃᑯᑦ 
ᐃᑲᔪᖅᑕᐅᒋᐊᖃᕋᔭᕋᕕᑦ, ᓲᕐᓗ ᐅᖃᖃᑎᖃᕐᓂᕐᒥᑦ ᐅᕝᕙᓘᓐᓃᑦ 
ᒪᓕᒐᑦᑎᒍᑦ ᐅᖃᐅᔾᔪᖅᑕᐅᓂᕐᒥᑦ?

ᐃᓚᖏᑦ ᓇᓖᕌᕈᑎᒃᓴᕆᔭᑎᑦ ᖃᓄᐃᑦᑑᖕᒪᑕ?
• ᑐᐊᕕᕐᓇᖅᑐᒦᒃᑯᕕᑦ, ᐸᓖᓯᒃᑯᑦ (RCMP) ᐅᖄᓚᕕᒋᓗᒋᑦ.
• ᐋᓐᓂᖅᓯᒪᒍᕕᑦ, ᐋᓐᓂᐊᕐᕕᓕᐊᑦᑕᐅᑎᒋᓗᑎᑦ 

ᖃᐅᔨᓴᖅᑕᐅᓂᐊᕋᕕᑦ. ᑕᑯᒐᔪᖃᑦᑕᖏᓐᓇᑦᑎᒍ ᑎᒥᐅᑉ ᐃᓗᐊᒍᑦ 
ᐋᓐᓂᕐᓂᐅᔪᑦ ᐋᓐᓂᖅᓱᖅᑕᐅᓂᕐᒧᑦ, ᐋᓐᓂᐊᓯᐅᖅᑎᒧᑦ ᐅᕝᕙᓘᓐᓃᑦ 
ᓘᒃᑖᒧᑦ ᐃᑲᔪᖅᑕᐅᓗᑎᑦ ᒪᒥᑉᐸᓪᓕᐊᓂᕐᒧᑦ.

ᐅᕝᕙᓘᓐᓃᑦ ᐊᔪᕐᓗᓂ ᐃᓱᒪᓂᕐᒧᑦ ᖃᓄᐃᓕᐅᕆᐊᕐᓂᕐᒥᑦ. 
ᐊᔾᔨᒌᙱᑦᑐᒥᑦ ᐱᓕᕆᓲᖑᒐᑦᑕ ᐊᒃᓱᕈᕐᓇᖅᑐᒃᑰᖅᑎᓪᓗᑕ 
ᐊᒻᒪ ᐅᓗᕆᐊᓇᕐᓂᐅᔪᓂᑦ, ᑭᓯᐊᓂ ᑎᒥᕗᑦ ᓴᖅᑮᒍᓐᓇᖅᑐᑦ 
ᖃᓄᖅ ᑖᒃᑯᓄᖓ ᐊᑦᑐᖅᑕᐅᓯᒪᖕᒪᖔᑦᑕ. ᒪᑯᓂᖓ 
ᐃᒃᐱᒍᓱᓕᑐᐃᓐᓇᕆᐊᖃᖅᑐᑎᑦ: 

• ᓂᐊᖁᙳᓗᑎᑦ
• ᓂᕆᔭᒃᓴᓂᑦ ᑲᔾᔮᕈᓐᓃᕐᓗᑎᑦ
• ᐃᒃᐱᒍᓱᖕᓂᕐᒥᑦ ᓇᓗᓕᖅᓯᒪᓂᕐᒥᑦ
• ᐳᐃᒍᑐᓕᕐᓗᑎᑦ
• ᓄᑭᑎᑦ ᐋᓐᓂᐊᓕᕐᓗᑎᒃ
• ᒥᕆᐊᙳᓕᖅᓯᒪᓗᑎᑦ
• ᐊᐅᒃᐱᑦ ᐃᖏᕐᕋᓂᖓ ᖁᑦᑎᓂᖅᓴᐅᓕᕐᓗᓂ
• ᓇᒡᒍᐊᑎᑦ ᐋᓐᓂᐊᓕᕐᓗᑎᒃ
• ᐊᓯᖏᑦ ᐃᒃᐱᒋᔭᐅᒐᔪᓲᑦ ᖁᓱᓂᕐᒧᑦ

ᐱᒻᒪᕆᐅᕗᖅ ᑎᒦᑦ ᐊᒻᒪ ᐃᒃᐱᒋᔭᑎᑦ ᓈᓚᒋᐊᕐᓗᒋᑦ 
ᐋᓐᓂᖅᓯᕆᓂᐅᔪᖅ ᐅᕝᕙᓘᓐᓃᑦ ᐋᓐᓂᖅᓱᖅᑕᐅᓂᖅ 
ᐱᒋᐊᓕᕋᑖᖅᑎᓪᓗᒍ, ᐃᒡᕕᑦ ᑕᑎᒋᔪᓐᓇᖅᑕᖓᓂᓗ ᐅᖃᖃᑎᖃᕐᓗᑎᑦ 
ᖃᓄᐃᔾᔪᑕᐅᓚᐅᖅᑐᒥ. 

ᖃᓄᐃᑦᑐᓂᑦ ᐊᐃᑉᐸᕇᒃᑐᓄᑦ ᑖᓐᓇ ᐃᓚᒌᓂᒃ ᐋᓐᓂᖅᓯᕆᓂᕐᒥᑦ 
ᓄᖅᑲᖅᑎᑦᑎᓂᕐᒥᑦ ᒪᓕᒐᖅ ᑐᕌᖓᖕᒪᑦ? 
ᐃᓚᒌᓂᒃ ᐋᓐᓂᖅᓯᕆᓂᕐᒥᑦ ᓄᖅᑲᖅᑎᑦᑎᓂᕐᒥᑦ ᒪᓕᒐᖅ ᑐᕌᖓᔪᖅ ᐊᐃᑉᐸᕇᖑᔪᓄᑦ ᐃᓄᖕᓄᑦ ᒪᕐᕉᖕᓄᑦ ᐃᒪᐃᑦᑐᒃᑰᖅᑐᓂᒃ... 

ᐊᐃᑉᐸᕇᓐᓂᒃᑯᑦ
• ᑲᑎᑎᑕᐅᓯᒪᔪᒍᑦ/ᑲᑎᑎᑕᐅᓯᒪᓚᐅᖅᑐᒍᑦ
• ᐃᓪᓗᒥᐅᖃᑎᒌᑦᑐᒍᑦ/ᐃᓪᓗᒥᐅᖃᑎᒌᓚᐅᖅᑐᒍᑦ ᐊᕐᕌᒍᓕᒫᒧᑦ 

ᐅᖓᑖᓄᓘᓐᓃᑦ
• ᐊᖓᔪᖅᑳᕆᔭᐅᔪᒍᑦ ᕿᑐᕐᖓᕐᒧᑦ/ᕿᑐᕐᖓᖃᓚᐅᖅᑐᒍᑦ

Iᑕᑯᖃᑦᑕᐅᑎᓂᖅ
• ᑕᑯᖃᑦᑕᐅᑎᖃᑦᑕᓚᐅᖅᑐᒍᑦ ᐃᓅᓯᕗᓪᓗ ᑲᓲᒪᖃᑎᒌᓕᖅᑑᒃ

ᐸᖅᑭᔭᐅᓂᕐᒧᑦ
• ᐸᖅᑭᔭᐅᓂᒃᑯᑦ/ᐸᖅᑭᔭᐅᒋᐊᖃᕐᓂᒃᑰᖓᓚᐅᖅᑐᖅ 

ᐃᓅᖃᑎᒌᓚᐅᖅᑐᒍᑦ ᐱᔾᔪᑎᒋᓗᒍ ᐱᒡᒐᕈᑕᐅᔪᖅ ᐅᕝᕙᓘᓐᓃᑦ 
ᐋᓐᓂᐊᓂᕐᒨᖓᔪᖅ ᓇᓕᐊᓐᓄᑐᐃᓐᓇᖅ 

ᐃᓚᒌᑦ
• ᐃᓚᒌᒃᑐᒍᑦ ᐊᐅᒃᑯᑦ, ᑲᑎᑎᑕᐅᓂᒃᑯᑦ ᐅᕝᕙᓘᓐᓃᑦ ᑎᒍᐊᖅᑕᐅᓂᒃᑯᑦ
• • ᑕᐃᒪᐃᑦᑑᕗᒍᑦ, ᖃᓄᐃᓕᖓᓂᐅᔪᓂᑦ, ᐃᓚᒌᒃᑐᒍᑦ

ᖃᓄᖅ ᐃᓚᒌᓂᒃ ᐋᓐᓂᖅᓯᕆᓂᕐᒥᑦ ᓄᖅᑲᖅᑎᑦᑎᓂᕐᒥᑦ ᒪᓕᒐᐅᔪᖅ 
ᐃᑲᔪᕈᓐᓇᕐᒪᑦ ᐃᓚᒌᓂᒃ ᐋᓐᓂᖅᓱᖅᑕᐅᓂᕐᒥᑦ?

ᐃᓚᒌᓂᒃ ᐋᓐᓂᖅᓯᕆᓂᕐᒥᑦ ᓄᖅᑲᖅᑎᑦᑎᓂᕐᒥᑦ ᒪᓕᒐᖅ
ᐃᑲᔫᑕᐅᒍᓐᓇᖅᑐᖅ ᖃᓄᐃᓕᐅᕆᐊᕐᓂᕐᒧᑦ ᐋᓐᓂᖅᓯᕆᓂᕐᒥᑦ ᐊᒻᒪ ᐋᓐᓂᖅᓱᖅᑕᐅᓂᕐᒧᑦ ᑕᐃᑰᓇ ᐃᓚᒌᓂᒃ ᐋᓐᓂᖅᓯᕆᓂᕐᒥᑦ 
ᓄᖅᑲᖅᑎᑦᑎᓂᕐᒥᑦ ᒪᓕᒐᒃᑯᑦ (FAIA).

• ᑭᓇᑐᐃᓐᓇᖅ ᐊᑦᑐᖅᑕᐅᓴᕋᐃᑦᑐᒦᑉᐸᑦ.
• ᐃᓚᒋᔭᐅᔪᖅ, ᐸᓖᓯ (RCMP), ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᑲᔪᖅᑎᒋᔭᐅᔪᑦ (CJOW), 

ᐊᒻᒪ ᐃᓄᐃᑦ ᕿᒫᕕᖕᓂᑦ ᐃᖅᑲᓇᐃᔭᖅᑐᑦ, ᑭᒡᒐᖅᑐᐃᓗᑎᒃ ᐃᓄᖕᒥᑦ ᐃᓚᒌᓂᒃ 
ᐋᓐᓂᖅᓱᖅᑕᐅᔪᓄᑦ, ᑕᐃᖕᓇ ᐃᓄᒃ ᐊᖏᖅᓯᒪᖅᑳᕆᐊᓕᒃ.

ᐃᓚᒌᓂᒃ ᐋᓐᓂᖅᓯᕆᓂᕐᒥᑦ ᓄᖅᑲᖅᑎᑦᑎᓂᕐᒥᑦ ᒪᓕᒐᖅ (FAIA)

ᑐᐊᕕᕐᓇᖅᑐᒃᑯᑦ 
ᓴᐳᔾᔭᐅᓯᒪᓂᕐᒧᑦ 

ᑎᓕᓯᔾᔪᑎ  
(EPO)

ᓄᓇᓕᖕᒥ 
ᖃᓄᐃᓕᐅ-
ᕆᐊᕐᓂᕐᒧᑦ 

ᑎᓕᓯᔾᔪᑎ (CIO)

ᐃᑲᔪᖅᑕᐅᓂᕐᒧᑦ 
ᑎᓕᓯᔾᔪᑎ (AO)

ᐊᑭᓕᖅᑕᐅᓂᕐᒧᑦ 
ᑎᓕᓯᔾᔪᑎ (CO)

ᑭᓲᖕᒪ ᐃᓚᒌᓂᒃ 
ᐋᓐᓂᖅᓯᕆᓂᕐᒥᑦ 
ᓄᖅᑲᖅᑎᑦᑎᓂᕐᒥᑦ 

ᒪᓕᒐᖅ?

ᑭᓇ ᐱᓇᓱᐊᕈᓐᓇᕐᒪᑦ 
ᑎᓕᓯᔾᔪᑎᒥᒃ?

ᑭᓇ ᐊᑐᕈᓐᓇᕐᒪᑦ 
ᑖᔅᓱᒥᖓ ᐃᓚᒌᓂᒃ 
ᐋᓐᓂᖅᓯᕆᓂᕐᒧᑦ 
ᓄᖅᑲᖅᑎᑦᑎᓂᕐᒧᑦ 

ᒪᓕᒐᕐᒥᑦ?

• ᐃᑲᔪᓲᑦ ᐃᓄᖕᓂᒃ ᓴᐳᔾᔭᐅᓯᒪᒋᐊᓕᖕᓂᒃ ᐋᓐᓂᖅᓯᕆᔨᒥᒃ ᐊᐃᑉᐸᖃᖅᑐᓄᑦ.
• ᐃᓄᐃᑦ ᐱᒻᒪᕆᔾᔪᓯᖏᓐᓂᒃ ᐊᑐᑦᑎᐊᓲᑦ.

• ᑭᓇᑐᐃᓐᓇᖅ ᐃᓚᒌᓂᒃ ᐋᓐᓂᖅᓯᕆᓂᕐᒥᑦ ᐊᑐᖅᑐᒥᒃ.
• ᐃᓄᒃ ᐱᔪᓐᓇᐅᑎᖃᖅᑐᖅ ᐃᓱᒪᓕᐅᕆᓂᕐᒥᑦ ᐊᑐᕈᒪᖕᒪᖔᖅ ᐋᒃᑲᓘᓐᓃᑦ 

ᑖᔅᓱᒥᖓ ᐃᓚᒌᓂᒃ ᐋᓐᓂᖅᓯᕆᓂᕐᒥᑦ ᓄᖅᑲᖅᑎᑦᑎᓂᕐᒥᑦ ᒪᓕᒐᕐᒥᒃ ᐊᐃᑉᐸᕇᓄᑦ 
ᐋᓐᓂᖅᓱᖅᑕᐅᓂᕐᒧᑦ ᖃᓄᐃᓕᖓᓂᐅᔪᒧᑦ, ᐊᑐᕋᓐᓇᕐᓂᕐᒥᑦ ᓈᒻᒪᒋᔭᐅᒃᐸᑕ.

ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᓂᕐᒧᑦ ᑎᓕᓯᔾᔪᑎ 
ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᓂᕐᒧᑦ ᑎᓕᓯᔾᔪᑎ (EPO) ᐋᖅᑭᒃᓯᒪᔪᖅ 
ᐃᓄᖕᓄᑦ ᑐᐊᕕᕐᓇᖅᑐᒦᓪᓚᕆᒃᑐᓂᑦ.

ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᓂᕐᒧᑦ ᑎᓕᓯᔾᔪᑎᒃᑯᑦ, ᐃᖅᑲᖅᑐᐃᔨᕋᓛᖅ 
ᐃᓕᖕᓂ ᐃᑲᔪᕈᓐᓇᖅᑐᖅ ᐃᒡᕕᑦ ᐱᒋᐊᖃᖅᑕᖓᒍᑦ, ᓲᕐᓗ:

• ᑕᐃᖕᓇ ᐃᓄᒃ ᐃᓕᔅᓯᓐᓅᖅᑕᐃᓕᒪᑎᑕᐅᓗᓂ ᐊᒻᒪ 
ᐃᖅᑲᓇᐃᔭᕐᕕᓐᓅᖅᑎᑕᐅᑦᑕᐃᓕᒪᓗᓂ, ᐃᒡᓗᖃᕐᓂᕐᒧᑦ 
ᐊᑎᖃᖃᑕᐅᒐᓗᐊᕈᓂ ᐅᕝᕙᓘᓐᓃᑦ ᓇᖕᒥᓂᖃᖅᑎᐅᒐᓗᐊᖅᐸᑦ 
ᐃᒡᓗᒥᑦ.

• ᐃᒡᕕᑐᐃᖅ ᐱᓯᒪᑦᑎᔨᐅᑲᐃᓐᓇᕈᓐᓇᕋᔭᖅᑐᑎᑦ ᕿᑐᕐᖓᕐᓂᑦ 
ᐅᓪᓗᓄᑦ 90ᓄᑦ.

• ᐅᖃᖃᑎᒋᔪᒪᔭᑎᑦ ᐊᒻᒪ ᑕᑯᖃᑦᑕᕈᒪᔭᑎᑦ ᐃᒡᕕᑦ ᐊᐅᓚᒐᔭᖅᑕᑎᑦ.
• ᓱᓇᒃᑯᑖᑎᑦ ᐊᒻᒪ ᐱᖁᑎᑎᑦ ᐊᑦᑕᓇᔾᔭᐃᖅᓯᒪᒐᔭᖅᑐᑦ 

ᐅᓪᓗᓄᑦ 90ᓄᑦ.

ᐃᓱᒪᒋᖃᓯᐅᑎᒋᐊᖃᖅᑕᑎᑦ
• ᑐᒃᓯᕋᐅᑎᒥᑦ ᑕᑕᑎᕆᓗᓂ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᓂᕐᒧᑦ 

ᑎᓕᓯᔾᔪᑎᒧᑦ ᐊᒃᓱᕈᓐᓇᕈᓐᓇᖅᑐᖅ ᐊᒻᒪ ᐊᑯᓂᐅᔪᓐᓇᖅᖢᓂ.
• ᑐᐊᕕᖏᑦᑎᐊᕐᓗᑎᑦ ᑭᐅᖃᑦᑕᕐᓗᒋᑦ ᐊᐱᖅᑯᑎᐅᔪᑦ ᐊᒻᒪ 

ᓇᓗᓇᐃᖅᓯᑦᑎᐊᖃᑦᑕᕐᓗᑎᑦ.
• ᐊᔾᔨᒌᙱᑦᑐᒃᑯᑦ ᖁᐊᖅᓴᕐᓇᖅᑐᓂᑦ ᐊᑐᓲᖑᒐᑦᑕ, 

ᑎᒥᕗᑦ ᐃᓱᒪᕗᓪᓗ ᖃᓄᐃᓕᐅᓲᖑᓪᓗᑎᒃ ᐊᒥᓱᓂᑦ. 
“ᑕᒻᒪᖅᓯᒪᙱᑦᑐᒃᑯᑦ” ᐅᕝᕙᓘᓐᓃᑦ “ᑕᒻᒪᖅᓯᒪᔪᒃᑯᑦ” 
ᐃᓱᒪᓇᖅᑐᖃᙱᓚᖅ, ᐃᒃᐱᓐᓂᐊᕐᓇᖅᑐᖃᙱᓚᖅ, ᐅᕝᕙᓘᓐᓃᑦ 
ᖃᓄᐃᓕᐅᕆᐊᕐᓂᖅᑕᖃᙱᓚᖅ, ᐊᒃᓱᕈᓗᐊᖅᑎᑦᑎᖏᓪᓗᑎᑦ 
ᐃᓕᖕᓂ ᐅᕝᕙᓘᓐᓃᑦ ᐊᓯᖕᓂᑦ ᐃᓄᖕᓂᑦ. ᖃᓄᐃᔾᔪᑎᑎᑦ 
ᑕᐃᒪᐃᒐᔪᖕᓂᐅᕗᑦ ᐊᔾᔨᐅᙱᑦᑐᓄᑦ ᖃᓄᐃᓕᐅᕐᓂᐅᔪᓄᑦ.

ᐱᒻᒪᕆᐅᒐᔭᖅᑐᖅ ᐸᓖᓯᒃᑯᑦ (RCMP) ᑐᓴᐅᒪᑎᒋᐊᕐᓗᒋᑦ 
ᐋᓐᓂᖅᓯᕆᓲᖅ ᓯᖁᒥᒃᓯᓐᓂᕈᓂ ᒪᓕᒋᐊᖃᖅᑕᖏᓐᓂᒃ 

ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᓂᕐᒧᑦ ᑎᓕᓯᔾᔪᑎᒥ.

ᑲᑉᐱᐊᓱᖕᓂᖅ ᖁᓱᓂᖅ ᓂᙵᐊᒪᓂᖅ ᐅᒡᒍᐊᕐᓂᖅ ᐃᒃᐱᒍᓱᓐᓂᕐᒥᑦ 
ᐃᒃᐱᒍᓱᖅᑰᔨᙱᓐᓂᕐᒥᑦ

ᓇᓗᓕᖅᓯᒪᓂᖅ

ᓄᓇᓕᖕᒥ ᖃᓄᐃᓕᐅᕆᐊᕐᓂᕐᒧᑦ ᑎᓕᓯᔾᔪᑎ
ᑕᒡᕘᓇ ᓄᓇᓕᖕᒥ ᖃᓄᐃᓕᐅᕆᐊᕐᓂᕐᒧᑦ ᑎᓕᓯᔾᔪᑎᒃᑯᑦ (CIO), ᐃᖅᑲᖅᑐᐃᔨᕋᓛᖅ ᐃᓕᖕᓂ ᐃᑲᔪᕈᓐᓇᖅᑐᖅ ᐱᕙᓪᓕᐊᑎᑦᑎᓗᓯ ᐊᐃᑉᐸᕇᑦᑎᐊᓂᕐᒧᑦ 
ᑎᓕᓯᓗᓂ ᐅᖃᖃᑎᖃᖅᐸᒡᓗᓂ ᐋᓐᓂᖅᓯᕆᔪᖅ ᐅᕝᕙᓘᓐᓃᑦ ᑕᒪᔅᓯ ᐅᖃᖃᑎᖃᖅᐸᒡᓗᓯ. ᑕᒪᓐᓇ ᐃᓚᖃᖅᑐᖅ ᐱᖅᑯᓯᒃᑯᑦ ᐃᓄᖕᓂᑦ 
ᐅᖃᖃᑎᖃᕐᓂᕐᒥᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐊᔾᔨᒌᙱᑦᑐᓂᑦ ᐅᖃᖃᑎᖃᖅᐸᖕᓂᕐᒥᑦ. ᓄᓇᓕᖕᒥ ᒪᓕᒐᓕᕆᔨᒃᑯᑦ ᐃᓕᖕᓂ ᐃᑲᔪᕈᓐᓇᖅᑐᑦ 
ᐅᖃᖃᑎᖃᖅᐸᖕᓂᐊᕋᕕᑦ ᐃᓕᖕᓄᑦ ᑐᕌᖓᑦᑎᐊᕈᓐᓇᖅᑐᒥᑦ.

ᐊᑭᓕᖅᑕᐅᓂᕐᒧᑦ ᑎᓕᓯᔾᔪᑎ (CO)
ᑕᐃᑯᓇ ᐊᑭᓖᖁᔨᓂᕐᒧᑦ ᑎᓕᐅᕆᔾᔪᑎᒃᑯᑦ (CO), ᐃᖅᑲᖅᑕᐃᔨ 
ᐃᓕᓐᓂ ᐃᑲᔪᕈᓐᓇᖅᑐᖅ ᑮᓇᐅᔭᓕᕆᓂᕐᒧᑦ ᐊᑭᓕᖅᑕᐅᓂᕐᒧᑦ 
ᓱᕋᑦᑎᖅᑕᐅᔪᓂᒃ ᐋᓐᓂᖅᓯᕆᓂᒃᑯᑦ ᐃᒡᕕᑦ ᐊᓯᐅᔨᓚᐅᖅᑕᖏᓐᓂᒃ 
ᐊᒻᒪ ᐊᑭᓕᐅᑎᒋᓚᐅᖅᑕᕐᓂᒃ ᕿᒫᓇᓱᒃᑎᓪᓗᑎᑦ 
ᐋᓐᓂᖅᓱᖅᑕᐅᓂᕐᒧᑦ.

ᐃᑲᔪᖅᑕᐅᓂᕐᒧᑦ ᑎᓕᓯᔾᔪᑎ (AO)
ᐃᑲᔪᖅᑕᐅᓂᕐᒧᑦ ᑎᓕᓯᔾᔪᑎᒃᑯᑦ (AO), 
ᐃᖅᑲᖅᑐᐃᔨ ᐃᓕᖕᓂ ᐃᑲᔪᕈᓐᓇᖅᑐᖅ ᐅᕘᓇ...
• ᐅᖃᖃᑎᒋᔪᒪᔭᑎᑦ ᐊᒻᒪ ᑕᑯᖃᑦᑕᕈᒪᔭᑎᑦ ᐃᒡᕕᑦ ᐊᐅᓚᒐᔭᖅᑕᑎᑦ
• ᓱᓇᒃᑯᑖᑎᑦ ᐊᒻᒪ ᐱᖁᑎᑎᑦ ᐊᑦᑕᓇᔾᔭᐃᖅᓯᒪᒐᔭᖅᑐᑦ
• ᑕᐃᖕᓇ ᐃᓄᒃ ᐃᓕᔅᓯᓐᓅᖅᑕᐃᓕᒪᑎᑕᐅᓗᓂ ᐊᒻᒪ 

ᐃᖅᑲᓇᐃᔭᕐᕕᓐᓅᖅᑎᑕᐅᑦᑕᐃᓕᒪᓗᓂ
• ᐃᒡᕕᑐᐃᖅ ᐱᓯᒪᑦᑎᔨᐅᑲᐃᓐᓇᕈᓐᓇᕋᔭᖅᑐᑎᑦ ᕿᑐᕐᖓᕐᓂᑦ

ᖃᐅᔨᒋᐊᒃᑲᓂᕈᒪᒍᕕᑦ ᐱᓇᓱᐊᕐᓂᕐᒥᑦ ᑐᐊᕕᕐᓇᖅᑐᒃᑯᑦ 
ᓴᐳᔾᔭᐅᓯᒪᓂᕐᒧᑦ ᑎᓕᓯᔾᔪᑎᒥᑦ (EPO) ᐅᕝᕙᓘᓐᓃᑦ ᓄᓇᓕᖕᒥ 
ᖃᓄᐃᓕᐅᕆᐊᕐᓂᕐᒧᑦ ᑎᓕᓯᔾᔪᑎᒥᑦ (CIO), ᖃᐅᒋᐊᕐᕕᒋᓗᒍ 
ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᑲᔪᖅᑎᒋᔭᐅᔪᖅ (CJOW) 
ᐅᕝᕙᓘᓐᓃᑦ ᓄᓇᓕᖕᒥ ᒪᓕᒐᓕᕆᓂᕐᒧᑦ ᖃᐅᔨᒪᔨᑕᕆᔭᐅᔪᖅ.

ᐱᒻᒪᕆᐅᔪᖅ ᑲᒪᒋᔭᖃᑦᑕᐅᑎᒋᓂᕐᒥᑦ ᐃᓚᒌᓂᒃ ᐋᓐᓂᖅᓱᖅᑕᐅᓂᕐᒥᑦ 
ᐃᓕᖅᑯᓯᐅᔪᖅ ᓄᖅᑲᖅᑎᒋᐊᕐᓗᒍ, ᑭᓯᐊᓂ ᑐᑭᓯᓇᖅᑐᖅ 
ᐅᖃᐅᓯᕆᖃᕈᒪᙱᓐᓂᕐᒥᑦ ᐅᕝᕙᓘᓐᓃᑦ ᑲᒪᒋᔭᖃᕈᒪᙱᓐᓂᕐᒥᑦ. 
ᐃᑲᔪᖅᑕᐅᑎᓇᓱᙱᒃᑯᕕᑦ ᐋᓐᓂᖅᓯᕆᓲᒧᑦ ᐃᓄᖕᒧᑦ ᐊᒻᒪ 
ᖃᓄᐃᓕᐅᕐᓂᐅᔪᒧᑦ(ᓄᑦ), ᐊᕙᑎᑦᑎᐊᕆᓂᕐᒧᑦ (ᐊᕙᑎᒥᒃ 
ᑲᒪᑦᑎᐊᕐᓂᖅ) ᑎᒥᒃᑯᑦ ᐊᒻᒪ ᐃᓱᒃᑯᑦ ᐊᑦᑕᕐᓇᓕᕋᔭᖅᑐᖅ.

ᐃᓕᖕᓂᑦ ᐃᑲᔪᕐᓂᕐᒧᑦ ᓯᕗᒧᑉᐸᓪᓕᐊᓂᕐᒧᑦ (ᓯᕗᒧᐊᕐᓂᖅ) 
ᖃᓄᐃᓕᐅᕆᐊᕐᓂᕐᒧᑦ, ᑐᑭᓯᒋᐊᕈᑎᒃᓴᓂᑦ ᐱᓇᓱᒡᓗᑎᑦ 

ᖃᓄᐃᓕᐅᕆᐊᕈᓐᓇᕐᒪᖔᖅᐱᑦ, ᖃᓄᐃᓕᐅᖅᐸᓪᓕᐊᕆᐊᖃᖅᑕᑎᑦ 
ᐊᒻᒪ ᐃᒡᕕᑦ ᖃᓄᐃᓕᐅᕆᐊᖃᕋᔭᕐᒪᖔᖅᐱᑦ. 
ᐃᓱᒫᓗᓗᐊᕐᓂᐊᖏᓐᓇᕕᑦ, ᐃᓗᒃᑯᑦ ᓴᙱᔫᓗᑎᒃ (ᐱᒡᒍᓂᖅ/
ᓴᙱᓂᖅ) ᐊᒻᒪ ᑲᔪᓯᑦᑎᐊᕈᓐᓇᕐᓂᖅ (ᓴᐱᓕᖅᑕᐃᓕᓂᖅ) 
ᐃᓱᒪᓕᐅᕆᓂᕐᒧᑦ ᖃᓄᐃᓕᐅᕆᐊᖃᕐᒪᖔᖅᐱᑦ. ᐃᑲᔫᑎᒃᓴᓂᑦ ᐊᒻᒪ 
ᐃᑲᔪᖅᓱᕈᓐᓇᖅᑐᓂᑦ ᓄᓇᓕᖕᒥ ᐊᑐᐃᓐᓇᖅᑕᓕᒃ ᐃᓕᖕᓄᑦ ᐊᒻᒪ 
ᐃᓄᖕᒧᑦ ᐃᓕᖕᓂᑦ ᐋᓐᓂᖅᓯᕆᔪᒧᑦ. ᑖᓐᓇ ᓯᕗᓪᓕᖅᐹᖑᓪᓗᓂ 
ᐱᒻᒪᕆᐅᔪᖅ ᑲᒪᒋᔭᖃᕐᓂᕐᒥᑦ ᐋᓐᓂᖅᓯᕆᓂᐅᔪᒥᑦ, ᒪᒥᓴᓐᓂᕐᒧᑦ  
ᐊᒻᒪ ᐃᓅᖃᑎᒌᓐᓂᕐᒧᑦ ᐃᑲᔪᖅᑕᐅᒋᐊᕐᓗᓯᒃ.

ᐱᐅᓪᓚᕆᒃᑲᔭᖅᑐᖅ ᒪᓕᒐᓕᕆᔨᒥ ᐅᖃᖃᑎᖃᕈᕕᑦ ᑖᑯᐊ ᒪᕐᕉᒃ 
ᑎᓕᓯᔾᔪᑏᒃ ᒥᒃᓵᓄᑦ (ᑕᑯᓗᒍ ᒪᒃᐱᕐᒃᑐᒐᕐᒃ 7 ᐃᑲᔫᑎᒃᓴᓄᑦ).

• ᓄᓇᓕᖕᒥ ᒪᓕᒐᓕᕆᔨᒃᑯᑦ ᐱᓕᕆᕝᕕᖓ (ᒪᓕᒐᓕᕆᔨᒃᑯᑦ) — 
ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᑲᔪᖅᑎᒋᔭᐅᔪᑦ ᐊᒻᒪ ᓄᓇᓕᖕᒥ 
ᒪᓕᒐᓕᕆᓂᕐᒧᑦ ᖃᐅᔨᒪᔨᑕᕆᔭᐅᔪᑦ ᓄᓇᕘᓕᒫᒥᑦ ᐊᑐᐃᓐᓇᐅᔪᑦ 
ᐃᑲᔪᕈᓐᓇᖅᖢᑎᒃ ᓄᓇᕗᒻᒥᐅᓂᑦ ᐊᑐᐃᓐᓇᖃᕐᕕᐅᖁᓪᓗᒋᑦ 
ᑖᒃᑯᓂᖓ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᓂᕐᒧᑦ ᑎᓕᓯᔾᔪᑎᓂᑦ ᐊᒻᒪ 
ᓄᓇᓕᖕᒥ ᖃᓄᐃᓕᐅᕆᐊᕐᓂᕐᒧᑦ ᑎᓕᓯᔾᔪᑎᓂᑦ.   
 � ᐅᖄᓚᐅᑎᖓ: 867-975-6308 ᐅᕝᕙᓘᓐᓃᑦ 867-975-6363
 � ᐃᑭᐊᖅᑭᕕᒃ: gov.nu.ca/justice/information/ 

community-justice-outreach-workers

• ᒪᓕᒐᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ — ᒪᓕᒐᓕᕆᔨᒥᑦ 
ᐅᖃᖃᑎᖃᕈᓐᓇᖅᑐᑎᑦ ᒪᓕᒐᑦᑎᒍᑦ ᑐᑭᓯᒋᐊᕈᑎᒃᓴᖅᑖᕐᓂᐊᕋᕕᑦ 
ᐊᑲᐅᙱᓕᐅᕈᑎᒋᔭᓐᓄᑦ ᐊᒻᒪ ᓇᓖᕌᕈᑎᒃᓴᕆᓂᐊᖅᑕᕐᓄᑦ. 
 � ᕿᑎᕐᒥᐅᓂ ᒪᓕᒐᓕᕆᔨᒃᑯᑦ: 867-983-2906  

ᐅᕝᕙᓘᓐᓃᑦ 1-866-240-4006
 � ᑭᕙᓪᓕᕐᒥ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑏᑦ: 867-645-2536  

ᐅᕝᕙᓘᓐᓃᑦ 1-800-606-9400
 � ᒪᓕᒐᓂᒃ ᑐᑭᓯᓂᐊᕐᕕᒃ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑏᑦ:   

867-975-6395 ᐅᕝᕙᓘᓐᓃᑦ 1-866 202-5593
 � ᐃᑭᐊᖅᑭᕕᒃ: nulas.ca

• ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ — ᐃᓕᓐᓂ 
ᐃᑲᔪᕈᓐᓇᖅᑐᑦ ᒪᓕᒋᓕᕆᔨᑖᕐᓂᐊᕋᕕᑦ.
 � ᐊᑭᖃᙱᑦᑐᖅ: 1-844-979-2330    
 � ᐃᓄᒃᑎᑐᑦ ᐊᑭᖃᙱᑦᑐᖅ: 1-888-990-4665 
 � ᐃᖃᓗᐃᑦ: 867-975-2120
 � ᐃᑭᐊᖅᑭᕕᒃ: lawsociety.nu.ca/

ᐃᓕᓐᓂᐊᕈᑎᒃᓴᑦ ᐃᑲᔫᑎᒃᓴᑦ
• ᐅᕙᓐᓂ ᐃᒃᐱᒍᓱᑦᑎᐊᖅᐳᖓ (ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) — ᐃᑭᐊᖅᑭᕕᐅᔪᖅ 
ᐊᑐᐃᓐᓇᐅᑎᑦᑎᔪᖅ ᑐᑭᓯᒋᐊᕈᑎᒃᓴᓂᑦ ᐊᐃᑉᐸᕇᑦᑎᐊᕐᓂᕐᒧᑦ, 
ᑯᔭᓐᓂᕐᒨᖓᔪᓂᑦ ᐊᒻᒪ ᐊᓯᖏᓐᓂᒃ ᑐᕌᖓᖃᓯᐅᑎᔪᓂᒃ 
ᑐᕌᒐᖃᖅᖢᑎᒃ ᐃᓕᓐᓂᐊᕐᓂᕐᒥᑦ ᖃᓄᖅ ᐃᓕᖕᓂ 
ᐃᒃᐱᒍᓱᑦᑎᐊᓕᕈᓐᓇᕐᒪᖔᖅᐱᑦ ᐊᓯᓐᓂᓪᓗ ᐃᓄᖕᓂᒃ. 
 � ᐃᑭᐊᖅᑭᕕᒃ: irespectmyself.ca

• ᐃᓅᓯᑦᑎᐊᕆᓂᖅ | Healthy Living (ᓄᓇᕗᑦ ᒐᕙᒪᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) — ᑐᑭᓯᒋᐊᕈᑎᒃᓴᓂᑦ 
ᐊᑐᐃᓐᓇᐅᑎᑦᑎᓲᑦ ᐃᓱᒪᓕᕆᓂᕐᒧᑦ ᐃᑲᔪᖅᓱᖅᑕᐅᓂᕐᒧᑦ. 
 � ᐃᑭᐊᖅᑭᕕᒃ: livehealthy.gov.nu.ca 

• ᐃᓅᓯᖅ (ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ) — ᓱᓕᔪᑦ, 
ᐃᑲᔫᑎᒃᓴᑦ ᐊᒻᒪ ᐃᓕᓐᓂᐊᕈᑎᒃᓴᑦ ᓯᕗᓪᓕᖅᐹᖑᔪᓄᑦ 
ᐃᖅᑲᓇᐃᔭᖅᑎᓄᑦ, ᐃᓕᓴᐃᔨᓄᑦ ᐊᒻᒪ ᐃᓱᒪᓕᕆᔨᒻᒪᕆᖕᓄᑦ. 
 � ᐃᑭᐊᖅᑭᕕᒃ: inuusiq.com/resources
 � ᖃᐅᔨᒋᐊᕐᕕᒃᓴᑦ ᓄᓇᓕᖃᕐᕕᐅᔪᒃᑯᑦ: inuusiq.com/ 

resources/contacts
 � ᐃᕐᖐᓐᓈᖅᑕᐅᑖ: embracelife@inuusiq.com

• ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ — ᑲᑐᔾᔨᖃᑎᒌᖑᔪᑦ 
ᐊᑐᐃᓐᓇᐅᑎᑦᑎᓲᑦ ᑐᑭᓯᒋᐊᕈᑎᒃᓴᓂᑦ ᐋᓐᓂᖅᓱᖅᑕᐅᓂᕐᒧᑦ 
ᐊᒻᒪ ᐋᓐᓂᖅᓯᕆᑦᑕᐃᓕᒪᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪ ᐃᑲᔪᖅᑐᐃᓯᒪᓪᓗᑎᒃ ᐃᓅᓯᕐᒧᑦ ᐊᒻᒪ ᑮᓇᐅᔾᔭᓂᕐᒧᑦ 
ᐱᖃᑕᐅᑎᑦᑎᓂᕐᒥᑦ ᐃᓄᖕᓂᑦ ᐊᕐᓇᓂᒃ.  
 � ᐅᖄᓚᐅᑎᖓ: 613-238-3977 
 � ᐃᑭᐊᖅᑭᕕᒃ: pauktuutit.ca 

ᓇᑭᑦ ᐃᑲᔪᖅᑕᐅᔪᓐᓇᖅᐳᖓ ᐊᒻᒪ ᑐᑭᓯᒋᐊᕈᑎᒃᓴᖅᑖᕈᓐᓇᖅᐳᖓ?

ᑐᐊᕕᕐᓇᖅᑐᓄᑦ, ᐸᓖᓯᒃᑯᑦ (RCMP) ᐅᖄᓚᕕᒋᑦᑕᐅᑎᒋᓗᒋᑦ ᓄᓇᓕᔅᓯ 
ᓈᓴᐅᑎᖏᑦ ᓇᕿᑦᑕᕐᓗᒋᑦ ᐊᒻᒪ -1111 (ᓲᕐᓗ, 897-1111 ᑭᙵᕐᓂ).
ᐋᓐᓂᖅᓱᖅᑕᐅᖃᑦᑕᕈᕕᑦ, ᐃᖃᓗᒃᑑᑦᑎᐊᕐᒥᐅᑕᐅᓗᑎᑦ, ᐃᖃᓗᓐᓂᕐᒥᐅᑕᐅᓗᑎᑦ, ᑯᒑᕈᖕᒥᐅᑕᐅᓗᑎᑦ, 

ᖁᕐᓗᖅᑐᕐᒥᐅᑕᐅᓗᑎᑦ ᐅᕝᕙᓘᓐᓃᑦ ᑲᖏᖅᖠᓂᕐᒥᐅᑕᐅᓗᑎᑦ, ᓄᓇᓕᔅᓯᓐᓂ ᕿᒫᕕᓕᐊᑲᐅᑎᒋᔪᓐᓇᖅᑐᑎᑦ:
–––––––––––––––––––––––––––––––––––––––––––––––––––––––––––––––––––––––––––––––––––––––––
ᐃᖃᓗᒃᑑᑦᑎᐊᖅ: ᓴᐃᓐᑦ ᒪᐃᑯ ᑲᑉᐱᐊᓇᖅᑐᖅᓯᐅᖅᑐᓄᑦ ᕿᒫᕕᒃ — 867-983-5232

ᐃᖃᓗᐃᑦ: ᕿᒫᕕᒃ ᐃᒡᓗᖁᑎᒋᔭᐅᔪᖅ — 867-979-4500

ᑯᒑᕈᒃ: ᐃᓚᒌᓄᑦ ᐋᓐᓂᖅᓱᖅᑕᐅᓂᕐᒧᑦ ᕿᒫᕕᒃ — 867-769-6100

ᖁᕐᓗᖅᑐᖅ: ᐊᕐᓇᓄᑦ ᑲᑉᐱᐊᓇᖅᑐᖅᓯᐅᖅᑐᓄᑦ ᐃᓂᒋᔭᐅᔪᖅ — 867-982-3210

ᑲᖏᖅᖠᓂᖅ: ᑲᑕᐅᔭᖅ ᑲᑐᔾᔨᖃᑎᒌᑦ ᑲᑉᐱᐊᓇᖅᑐᖅᓯᐅᖅᑐᓄᑦ ᐃᓂᒋᔭᐅᔪᖅ — 867-645-2214

–––––––––––––––––––––––––––––––––––––––––––––––––––––––––––––––––––––––––––––––––––––––––
ᓄᓇᓕᖕᓂ ᕿᒫᕕᑕᖃᙱᑉᐸᑦ, ᓄᓇᓕᔅᓯᓐᓂᒃ ᐃᓄᓕᕆᔨᓯ ᐅᕝᕙᓘᓐᓃᑦ 
ᐸᓖᓯᒃᑯᑦ (RCMP) ᐃᒡᓗᓕᐊᕈᔾᔨᔪᓐᓇᖅᑐᑦ ᐊᑦᑕᓇᔾᔭᐃᖅᓯᒪᓂᐊᕋᕕᑦ.

ᐊᐱᖅᑯᑎᒃᓴᓄᑦ ᑖᔅᓱᒧᖓ ᐃᓚᒌᓂᒃ ᐋᓐᓂᖅᓯᕆᓂᕐᒥᑦ ᓄᖅᑲᖅᑎᑦᑎᓂᕐᒥᑦ ᒪᓕᒐᕐᒧᑦ (FAIA), ᐅᖄᓚᓗᑎᑦ ᐊᑭᖃᙱᑦᑐᒧᑦ: 



ᑲᑉᐱᐊᓇᖅᑐᖅᓯᐅᖅᑐᓄᑦ ᐊᒻᒪ  
ᐃᓅᓯᓕᕆᓂᕐᒧᑦ ᐱᔨᑦᑎᕋᐅᑎᑦ
• 211 — ᐊᑭᖃᙱᑦᑐᖅ ᐊᒻᒪ ᖃᐅᔨᔭᐅᓐᓇᖏᑦᑐᖅ ᐱᔨᑦᑎᕋᐅᑎ 

ᑲᓲᒪᖃᑎᖃᖅᑎᑦᑎᓲᖅ ᐃᓄᖕᓂᑦ ᐊᒻᒪ ᐃᓚᒌᓂᑦ, ᓄᓇᕗᒻᒥᐅᓪᓗ, 
ᐃᓅᓯᕐᒧᑦ ᐃᑲᔪᕈᓐᓇᖅᑐᓂᒃ ᓄᓇᓕᖏᓐᓂᒃ. ᐅᖄᓚᐅᑏᑦ ᑭᐅᔭᐅᓲᑦ 
24 ᐃᑲᕐᕋᑦ ᖃᐅᑕᒫᑦ, 7 ᐅᓪᓗᐃᑦ ᐱᓇᓱᐊᕈᓯᑕᒫᑦ.  
 � ᐱᔨᑦᑎᕋᐅᑎ ᐊᑐᕈᒪᒍᕕᐅᒃ, ᓇᕿᓪᓗᒋᑦ 2-1-1 

ᐅᕗᖓᕐᓗᑎᓘᓐᓂᑦ 211.ca

• ᐊᕐᓇᓄᑦ ᐋᓐᓂᖅᓱᖅᑕᐅᔪᓄᑦ ᐃᑲᔪᖅᑕᐅᓂᕐᒧᑦ ᐅᖄᓚᐅᑎ 
— 24/7 ᖃᖓᓕᒫᒃᑯᑦ ᐃᑲᕐᕋᖃᖅᑐᖅ ᐅᖄᓚᐅᑎᒃᑯᑦ 
ᑲᑉᐱᐊᓇᖅᑐᖅᓯᐅᖅᑐᓄᑦ ᐅᖄᓚᕝᕕᐅᔪᓐᓇᖅᑐᖅ ᑕᒪᐃᓐᓄᑦ 
ᐊᕐᓇᓄᑦ ᐋᓐᓂᖅᓱᖅᑕᐅᔪᕕᓂᕐᓄᑦ.
 � ᐅᖄᓚᐅᑎᖓ: 1-866-863-0511
 � ᑕᐅᑐᙱᑦᑐᓄᑦ (TTY): 1-866-863-7868

• ᐃᖃᓗᒃᑑᑦᑎᐊᕐᒥ ᖃᓄᐃᙱᑦᑎᐊᖅᑐᒃᑯᕕᒃ 
(ᐃᓅᓯᑦᑎᐊᕆᓂᕐᒧᑦ ᐱᓕᕆᕝᕕᒃ) — ᐃᑲᔪᓲᑦ ᐃᓄᐃᑦ 
ᐊᔪᙱᓐᓂᖃᕐᓂᐊᕐᒪᑕ ᓇᖕᒥᓂᖅᓱᕈᓐᓇᕐᓗᑎ, ᖃᓄᐃᙱᑦᑎᐊᕐᓗᑎ 
ᐊᒻᒪ ᐊᑦᑕᓇᖅᑐᒦᖏᓪᓗᑎ. ᑖᔅᓱᒥᖓ ᑎᑭᐅᒪᓲᑦ 
ᑲᔪᓯᑎᑦᑎᓂᒃᑯᑦ ᐃᓕᓐᓂᐊᕈᑎᒃᓴᓂᑦ ᐊᒻᒪ ᐃᓅᓯᓕᕆᓂᕐᒧᑦ 
ᐱᔨᑦᑎᕋᐅᑎᓂᒃ ᓴᖅᑮᓂᕐᒧᑦ ᓴᒃᑯᐃᓯᒪᓂᕐᒥᑦ ᐅᐃᕆᓯᒪᓂᐅᔪᓂᒃ 
ᐊᒻᒪ ᐋᓐᓂᖅᓱᖅᑕᐃᓂᕐᒥᑦ ᐊᒻᒪ ᐃᑲᔪᖅᑐᐃᓪᓗᑎᒃ 
ᐃᓅᓯᑦᑎᐊᕆᓐᓇᖅᑐᓂᑦ ᓂᕈᐊᖃᑦᑕᕐᓂᕐᒥᑦ.
 � ᐅᖄᓚᐅᑎᖓ: 867-983-4670
 � ᐃᕐᖐᓐᓈᖅᑕᐅᑖ: healthylivingdirector@ 

cambridgebay.ca

• ᑲᑉᐱᐊᓇᖅᑐᖅᓯᐅᖅᑐᓄᑦ ᐱᔨᑦᑎᕋᖅᑎᒃᑯᑦ ᑲᓇᑕᒥ 
— ᐅᖄᓚᓗᑎᑦ 1-833-456-4566 ᐊᑦᑕᓇᙱᑦᑐᒥᑦ 
ᐅᖃᖃᑎᖃᕐᓂᕐᒧᑦ 24 ᐃᑲᕐᕋᓄᑦ, 7 ᐅᓪᓗᓄᑦ ᐱᓇᓱᐊᕈᓯᑕᒫᑦ. 
4:00-ᒥᑦ ᐅᓐᓄᓴᒃᑯᑦ 12:00-ᒨᕋᓱᖕᓂᖓᓂᑦ ᐅᓐᓄᐊᒃᑯᑦ, 
ᑎᑎᕋᕈᓐᓇᕐᒥᔪᑦ “Start” (ᐱᒋᐊᕆᑦ) ᐅᕗᖓ 45645 
ᐅᖃᖃᑎᖃᕐᓂᐊᕋᕕᑦ. 

• ᑲᑉᐱᐊᓇᖅᑐᖅᓯᐅᖅᑐᓄᑦ ᑎᑎᕋᕐᕕᒃᓴᖅ — ᐃᓅᓯᓕᕆᔪᓐᓇᖅᑐᑦ 
ᑎᑎᕋᖅᐸᓪᓕᐊᓗᑎᒃ ᐅᖄᓚᐅᑎᕋᓛᒃᑯᑦ.
 � ᑎᑎᕋᕐᓗᒍ ‘Home’ ᐅᕗᖓ 686868 ᐅᖃᖃᑎᖃᕈᒪᓗᑎᑦ 

ᐊᔪᕈᓐᓃᖅᓴᖅᓯᒪᔪᒥᒃ ᑲᑉᐱᐊᓇᖅᑐᖅᓯᐅᖅᑐᓕᕆᔨᒧᑦ 

• ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓚᒌᓄᑦ 
ᐃᑲᔪᖅᓱᐃᓂᕐᒧᑦ ᐱᓕᕆᐊᖑᔪᖅ — ᑐᕌᖓᔪᖅ ᐃᑲᔪᕐᓂᕐᒧᑦ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐊᒻᒪ ᐃᓚᒋᔭᖏᓐᓂᒃ 
ᑲᔪᓯᓂᖃᑦᑎᐊᖁᓪᓗᒋᑦ ᐊᒻᒪ/ᐅᕝᕙᓘᓐᓃᑦ ᐱᐅᓯᕚᓪᓕᖁᓪᓗᒋᑦ 
ᑕᒪᐃᑎᒍᑦ ᖃᓄᐃᙱᑦᑎᐊᕐᓂᖏᓐᓂᒃ. ᐃᖅᑲᓇᐃᔭᖅᑏᑦ ᐊᒻᒪ 
ᐃᓚᒋᔭᖏᑦ ᐅᖄᓚᒍᓐᓇᖅᑐᑦ 24 ᐃᑲᕐᕋᓄᑦ ᖃᐅᑕᒫᑦ, 7 ᐅᓪᓗᐃᑦ 
ᐱᓇᓱᐊᕈᓯᑕᒫᑦ ᓇᖕᒥᓂᖅ ᐃᓅᓯᓕᕆᔭᐅᓂᕐᒧᑦ ᖃᓪᓗᓈᑎᑐᑦ, 
ᐅᐃᕖᑎᑐᑦ ᐊᒻᒪ ᐃᓄᒃᑎᑐᑦ ᑐᒃᓯᕋᕈᕕᑦ. 
 � ᐊᑭᖃᙱᑦᑐᖅ: 1-800-663-1142

• ᓂᕆᐅᓐᓂᖃᕐᓂᕐᒥᑦ ᖃᓄᐃᙱᑦᑎᐊᕐᓂᕐᒧᑦ ᐃᑲᔪᖅᑕᐅᓂᕐᒧᑦ 
ᐅᖄᓚᐅᑎ — ᐃᕐᖐᓐᓇᖅ 24/7 ᐃᓅᓯᓕᕆᓂᕐᒥᒃ ᐊᒻᒪ 
ᑲᑉᐱᐊᓇᖅᑐᖅᓯᐅᖅᑐᓄᑦ ᖃᓄᐃᑎᑦᑎᑦᑕᐃᓕᓂᕐᒥᒃ 
ᐱᔨᑦᑎᕋᐅᑎᓂᒃ ᑕᒪᐃᓐᓄᑦ ᓄᓇᖃᖅᑳᖅᑐᓄᑦ ᑲᓇᑕᓕᒫᒥᑦ. 
ᐃᓅᓯᓕᕆᔭᐅᓇᖅᑐᖅ ᐃᓄᒃᑎᑐᑦ ᑐᒃᓯᕋᕈᕕᑦ.
 � ᐊᑭᖃᙱᑦᑐᖅ: 1-855-242-3310
 � ᓄᓇᓕᖕᓂ ᐱᓕᕆᐊᒃᓴᑦ: 1-866-509-1769

• ᐃᓕᓴᖅᓯᕕᒃ ᑲᑐᔾᔨᖃᑎᒌᑦ — ᖃᓪᓗᓈᑎᑑᓲᑦ ᐊᒻᒪ ᐃᓄᒃᑎᑑᓲᑦ 
ᐃᓅᓯᓕᕆᔩᑦ ᐊᑐᐃᓐᓇᐅᔪᑦ 9:00ᒥᑦ ᐅᓪᓛᒃᑯᑦ 5:00ᒧᑦ ᐅᓐᓄᓴᒃᑯᑦ 
ᓇᒡᒐᔾᔭᐅᒥᑦ ᐅᓪᓗᑐᐃᓐᓇᕐᒧᑦ. ᒪᓂᒪᑎᑦᑎᓲᖑᒋᓪᓗᑎᒃ 28ᓄᑦ 
ᐅᓪᓗᓄᑦ ᓄᓇᒧᑦ ᐅᐃᕆᓯᒪᓂᕐᒧᑦ ᒪᒥᓴᕆᐊᖅᑎᑦᑎᓂᕐᒥᑦ ᐱᓕᕆᐊᒥᑦ. 
 � ᐅᖄᓚᐅᑎᖓ: 1-888-331-4433

• ᐊᓪᓚᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᐊᓂᒍᐃᑎᑦᑎᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᑲᔪᖅᓱᓂᕐᒧᑦ ᐱᓕᕆᐊᖓ — ᐃᓱᒪᓕᕆᓂᖅ, ᐃᒃᐱᓐᓂᐊᓂᕐᒧᑦ 
ᐊᒻᒪ ᐃᓕᖅᑯᓯᕐᒧᑦ ᐃᑲᔪᖅᓱᖅᑕᐅᓂᕐᒧᑦ ᐱᔨᑦᑎᕋᐅᑏᑦ ᐊᓪᓚᓄᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ ᐊᒻᒪ ᐃᓚᒋᔭᖏᓐᓄᑦ 
ᓇᐅᒃᑯᓕᒫᖅ ᐊᓪᓚᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᐊᖏᕈᑎᓕᕆᑎᓪᓗᒋᑦ. ᑕᒪᓐᓇ ᐃᑲᔪᖅᓱᖅᑕᐅᓂᖅ ᐃᓚᖃᖅᑐᖅ 
ᐃᓅᓯᓕᕆᔨᒻᒪᕆᖕᓂᒃ ᓈᓚᒍᓐᓇᖅᑐᓂᑦ, ᐅᖃᓪᓚᒍᓐᓇᖅᑐᓂᑦ 
ᐊᒻᒪ ᐃᑲᔪᕈᓐᓇᖅᑐᓂᑦ ᐃᓄᖕᓂᑦ ᒪᒥᓴᖁᓪᓗᒋᑦ ᐊᓪᓚᓄᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ ᐊᑐᖅᓯᒪᔭᖏᓐᓂᒃ. 
ᐱᔨᑦᑎᕋᐅᑏᑦ ᐊᑦᑕᓇᙱᑦᑐᑦ, ᖃᐅᔨᔭᐅᓐᓇᖏᑦᑐᑦ, 
ᐃᒃᐱᒍᓱᑦᑎᐊᓲᑦ ᐊᒻᒪ ᐃᖅᑲᖅᑐᐃᕙᙱᑦᑐᑦ. 
 � ᐅᖄᓚᐅᑎᖓ: 1-866-509-1769

• ᑲᒪᑦᓯᐊᖅᑐᖅ ᐃᑲᔪᖅᑕᐅᓂᕐᒧᑦ ᐅᖄᓚᐅᑎ — ᐊᑏᑦ 
ᐅᖃᕆᐊᑐᙱᑦᑕᐃᑦ ᐊᒻᒪ ᖃᐅᔨᔭᐅᓐᓇᙱᑦᑐᖅ 
ᐅᖄᓚᐅᑎᒃᑰᕐᓇᖅᑐᖅ ᐅᑭᐅᖅᑕᖅᑐᕐᒥᐅᑕᓄᑦ 
ᑲᑉᐱᐊᓇᖅᑐᖅᓯᐅᖅᑐᓄᑦ 24 ᐃᑲᕐᕋᓄᑦ ᖃᐅᑕᒫᑦ, 7 ᐅᓪᓗᓄᑦ 
ᐱᓇᓱᐊᕈᓯᑕᒫᑦ. ᐃᓄᒃᑎᑐᑦ ᐃᓅᓯᓕᕆᔭᐅᓇᖅᑐᖅ ᑐᒃᓯᕋᕈᕕᑦ. 
 � ᐅᖄᓚᐅᑎᖓ: 867-979-3333
 � ᐊᑭᖃᙱᑦᑐᖅ: (ᐃᖃᓗᐃᑦ ᓯᓚᑖᓂ): 1-800-265-3333
 � ᐃᑭᐊᖅᑭᕕᒃ: nunavuthelpline.ca

• ᑲᓇᑕᒥ ᐊᓪᓚᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᑲᑉᐱᐊᓇᖅᑐᖅᓯᐅᖅᑐᓄᑦ ᐅᖄᓚᐅᑎ — 
ᑲᑉᐱᐊᓇᖅᑐᖅᓯᐅᖅᑐᓄᑦ ᐃᑲᔪᖅᑕᐅᕕᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ. ᐃᓄᒃᑎᑑᓲᓂᒃ  
ᐃᓅᓯᓕᕆᔨᓂᑦ ᐊᑐᐃᓐᓇᖅᑕᓕᒃ ᑐᒃᓯᕋᕈᕕᑦ. 
 � ᐅᖄᓚᐅᑎᖓ: 1-866-925-4419

• ᐳᓛᕐᕕᒃ ᑲᑉᓗ ᐅᐸᑦᑕᐅᓲᖅ — ᑲᖏᖅᖠᓂᕐᒦᑦᑐᖅ 
ᑮᓇᐅᔾᔭᕋᓱᐊᙱᑦᑐᑦ ᖃᓄᐃᙱᑦᑎᐊᖅᑐᒃᑯᕕᒃ ᒪᓂᒪᑎᑦᑎᓲᑦ 
ᐊᔾᔨᒌᙱᑦᑐᓂᑦ ᐃᓱᒪᓕᕆᓂᕐᒧᑦ ᐊᒻᒪ ᐅᐃᕆᓯᒪᓂᕐᒧᑦ 
ᐱᓕᕆᐊᓂᑦ ᑭᕙᓪᓕᕐᒥᑦ.
 � ᐅᖄᓚᐅᑎᖓ: 867-645-2600
 � ᐊᑭᖃᙱᑦᑐᖅ ᐃᓄᒃᑎᑐᑦ ᐃᑲᔪᖅᓱᖅᑕᐅᕕᒃ: 

1-844-654-3580
 � ᐊᐃᑉᐸᕇᓐᓂᒃᑯᑦ ᐋᓐᓂᖅᓯᕆᓂᕐᒧᑦ ᐃᓅᓯᓕᕆᓂᕐᒧᑦ 

ᐱᓕᕆᐊᖑᔪᖅ: 867-645-3785
 � ᐃᕐᖐᓐᓈᖅᑕᐅᑖ: info@pulaarvik.ca

• ᓴᐃᓕᕕᒃ — ᐅᐸᑲᑦᑕᕐᕕᒃ ᐸᓐᓂᖅᑑᒥᑦ ᐃᓐᓇᕐᓄᑦ 
ᓱᕐᕈᖅᓯᒪᒍᒪᙱᑦᑐᓄᑦ, ᐅᕝᕙᓘᓐᓃᑦ ᐃᓐᓇᕐᓄᑦ 
ᕿᑐᕐᖓᖃᙱᑦᑐᓄᑦ ᐅᕝᕙᓘᓐᓃᑦ ᕿᑐᕐᖓᓕᓐᓄᑦ 
ᐊᑦᑕᓇᙱᑦᑐᒥᑦ ᐃᓂᒃᓴᒥᑦ ᕿᓂᖅᑐᓄᑦ. 
 � ᒪᑐᐃᖓᓲᖅ 5:00 p.m. ᐅᓐᓄᒃᑯᑦ 8:30 a.m.

• ᐅᖃᓪᓚᓐᓂᒃᑯᑦ ᒪᒥᓴᓐᓂᕐᒧᑦ ᐱᓕᕆᐊᖑᔪᖅ 
— ᐱᔪᓐᓇᖅᑎᑕᐅᒍᕕᑦ ᓇᓪᓕᐅᒃᑯᒫᖃᙱᑦᑐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᕚᓪᓕᕈᑎᒃᓴᓂᑦ (NIHB), 
ᐃᓅᓯᓕᕆᔨᒥ ᐅᖃᖃᑎᖃᕈᓐᓇᖅᑐᑎᑦ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ 
ᑕᕐᕆᔭᐅᑎᒃᑯᑦ 22ᖏᖅᓱᕐᓗᒋᑦ ᐊᑭᖃᙱᓪᓗᑎᒃ.
 � ᐅᖄᓚᐅᑎᖓ: 867-975-5367 
 � ᐃᕐᖐᓐᓈᖅᑕᐅᑖ: healing@gov.nu.ca

• ᑐᑭᓯᒋᐊᕐᕕᒃ — ᐅᐸᑲᑦᑕᕐᕕᒃ ᐃᖃᓗᖕᓂᑦ ᒪᓂᒪᑎᑦᑎᓲᖅ 
ᐊᔾᔨᒌᙱᑦᑐᓂᑦ ᓄᓇᓕᖕᒥ ᖃᓄᐃᙱᑦᑎᐊᕐᓂᕐᒧᑦ 
ᐱᓕᕆᐊᒃᓴᓂᑦ, ᐃᓚᒋᓪᓗᓂᐅᒃ ᐅᓪᓗᐃᓐᓇᖅ ᐃᓅᓯᓕᕆᔨᒥ 
ᐅᖃᖃᑎᖃᕈᓐᓇᕐᓂᕐᒧᑦ ᐃᓂᒃᓴᓕᐅᖅᑕᐅᓂᕐᒥᑦ.
 � ᐅᖄᓚᐅᑎᖓ: 867-979-2400 ᑐᑭᓯᒋᐊᒃᑲᓐᓂᕈᒪᒍᕕᑦ.

ᒪᒃᑯᒃᑐᓄᑦ ᐃᑲᔫᑎᒃᓴᑦ
• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ (ᓄᓇᕗᑦ) — 

ᐃᑲᔪᖅᓱᓲᑦ ᒪᒃᑯᒃᑐᓂᑦ ᓄᓇᕗᒻᒥᐅᑕᓂᑦ, ᐊᑐᐃᓐᓇᐅᑎᑦᑎᓂᕐᒥᒡᓗ 
ᑐᑭᓯᒋᐊᕈᑎᒃᓴᓂᑦ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᒃ ᐊᒻᒪ 
ᐱᓕᕆᐊᒃᓴᖏᓐᓂᒃ. 
 � ᐅᖄᓚᐅᑎᖓ (ᐃᖃᓗᓐᓂ): 867-975-5090
 � ᐅᖄᓚᐅᑎᖓ (ᓇᒥᑐᐃᓐᓇᖅ ᑲᓇᑕᒥ): 1-855-449-8118 
 � ᐃᑭᐊᖅᑭᕕᒃ: rcynu.ca
 � ᐃᕐᖐᓐᓈᖅᑕᐅᑖ: contact@rcynu.ca

• ᐅᒥᖕᒪᒃ ᓱᕈᓯᕐᓄᑦ ᓂᐱᖁᑎᒋᔭᐅᓂᕐᒧᑦ ᐅᐸᑲᑦᑕᕐᕕᒃ —  
ᐃᑲᔪᓲᑦ ᓱᕈᓯᕐᓂᒃ ᐊᒻᒪ ᒪᒃᑯᒃᑐᓂᑦ ᐋᓐᓂᖅᓱᖅᑕᐅᓂᑰᔪᓂᑦ.
 � ᐅᖄᓚᐅᑎᖓ: 867-975-3255
 � ᐃᑭᐊᖅᑭᕕᒃ: umingmakcentre.ca

• ᓱᕈᓯᕐᓄᑦ ᐅᖄᓚᐅᑎᒃᑯᑦ ᐃᑲᔪᖅᑕᐅᕕᒃ — ᐃᓅᓯᓕᕆᔨᒻᒪᕆᑦ, 
ᑐᑭᓯᒋᐊᕈᑎᒃᓴᓖᑦ ᐊᒻᒪ ᑕᑯᔭᐅᑎᑦᑎᔪᓐᓇᖅᑐᑦ ᐊᒻᒪ 
ᐊᑭᓕᖅᓱᖅᑕᐅᙱᑦᑐᓄᑦ ᐊᐅᓚᑕᐅᔪᖅ, ᐅᖄᓚᐅᑎᕋᓛᒃᑯᑦ 
ᑎᑎᕋᕐᕕᒃᓴᖅ ᐃᑲᔪᖅᓱᓂᕐᒧᑦ ᒪᒃᑯᒃᑐᓂᑦ ᖃᓪᓗᓈᑎᑐᑦ  
ᐊᒻᒪ ᐅᐃᕖᑎᑐᑦ.
 � ᐊᑭᖃᙱᑦᑐᖅ: 1-800-668-6868
 � ᑎᑎᕋᕐᓗᒍ ‘Connect’ to 686868
 � ᐃᕐᖐᓐᓇᖅ ᐅᖃᖃᑎᖃᕐᕕᒃᓴᖅ ᖃᕋᓴᐅᔭᑎᒍᑦ:  

kidshelpphone.ca
 � ᕙᐃᔅᐳᒃ ᒪᓴᓐᔪ: kidshelpphone.ca/ 

get-virtual-support-with-facebook-messenger 

ᑖᓐᓇ ᓱᓕᔪᑦ ᑎᑎᕋᖅᓯᒪᔪᑦ ᐋᖅᑭᒃᓱᖅᑕᐅᔪᖅ ᐅᑯᓇᙵᑦ:

ᐃᑲᔫᑎᒃᓴᓂᒃ ᐆᒧᖓ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᒥ ᐅᑯᓇᙵᑦ ᑐᓐᓂᖅᑯᓯᐊᖑᓚᐅᖅᑐᑦ ᒪᓕᒐᓕᕆᓂᕐᒧᑦ ᑐᙵᕕᒃ ᐋᓐᑎᐅᕆᐆᒥᑦ 
ᐅᕘᓇ ᐊᑐᐃᓐᓇᖃᕐᓂᕐᒥᒃ ᒪᓕᒐᓕᕆᓂᕐᒧᑦ ᐃᑲᔫᑎᒃᓴᓂᒃ, ᐊᒻᒪᓗ ᐅᑯᓇᙵᑦ ᒪᓕᒐᓕᕆᔨᒃᑯᓐᓂᒃ ᑲᓇᑕᒥ ᑕᒡᕘᓇ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᖃᕐᓂᕐᒧᑦ ᐊᒻᒪ ᓄᑖᖑᓂᖅᓴᓕᕆᓂᕐᒧᑦ ᐱᓕᕆᐊᒃᓴᑎᒍᑦ. ᐊᒻᒪᑕᐅᖅ ᐃᑲᔫᑎᒃᓴᖃᖅᑎᑕᐅᓚᐅᕐᒥᔪᑦ 
ᐅᑯᓇᙵᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᒻᒪᓗ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ.

ᑮᓇᐅᔭᑎᒍᑦ ᐃᑲᔪᖅᑕᐅᓯᒪᒐᓗᐊᖅᖢᑎᒃ ᒪᓕᒐᓕᕆᓂᕐᒧᑦ ᑐᙵᕕᒃᑯᓐᓂᑦ ᐋᓐᑎᐅᕆᐆᒥ ᐊᑐᐃᓐᓇᖏᓐᓂᒃ ᒪᓕᒐᓕᕆᓂᕐᒧᑦ 
ᐃᑲᔫᑎᒃᓴᓂᒃ, ᑖᒃᑯᓄᖓᓗ ᒪᓕᒐᓕᕆᔨᒃᑯᓐᓂᒃ ᑲᓇᑕᒥ ᑕᒡᕘᓇ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᖃᕐᓂᕐᒧᑦ ᐊᒻᒪ 

ᓄᑖᖑᓂᖅᓴᓕᕆᓂᕐᒧᑦ ᐱᓕᕆᐊᒃᓴᑎᒍᑦ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᖃᒌᖏᑦ ᓄᓇᕗᒻᒥ ᐊᒻᒪ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᐱᔭᒃᓴᖃᖅᑐᐃᓐᓇᐅᕗᑦ ᐃᓗᓕᓕᒫᖏᓐᓄᑦ.

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ   
ᑎᑎᖅᑲᒃᑯᕕᒃ 149, ᐃᖃᓗᐃᑦ, 

ᓄᓇᕗᑦ  X0A 0HO 
ᐊᑭᖃᙱᑦᑐᖅ: 1-844-979-2330 

ᐃᓄᒃᑎᑐᑦ ᐊᑭᖃᙱᑦᑐᖅ: 
1-888-990-4665

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ  
520-1 ᓂᑯᓚᔅ ᐊᖅᑯᑖ, 

ᐋᑐᐋ, ᐋᓐᑎᐅᕆᐆ  K1N 7B7 
1-800-667-0749

ᐃᓕᓐᓂᐊᐹ ᐱᓕᒻᒪᒃᓴᐃᕕᒃ  
ᑎᑎᖅᑲᕐᓂᐊᕐᕕᖓ 989, 

ᐃᖃᓗᐃᑦ, ᓄᓇᕗᑦ  X0A 0H0  
1-867-222-9570 

